
Entrevista a Luis Alvarez, Voceiro do Partido
Socialista de Galicia-PSOE

Description

1- O mundo cambiou moito desde 0 1997. Que acontecementos ou procesos, galegos ou internacionais
destacaria?

Vivimos nun mundo en constante cambio, cheo de desafios pero tamén de oportunidades para a presenza de Galicia no
mundo. Os saltos cualitativos no proceso de construcion europea, a transformacion da nosa emigracion coa a saida de
Galicia de moitos integrantes da xeracién mais preparada da nosa historia, a intensificacion das relaciéns comerciais
internacionais e a sucesién de crises como a que esta vivindo o mundo como consecuencia da guerra de Putin en Ucraina,
sen esquecer a crise climatica... Galicia ten que ter una accién exterior que nos permita participar e aportar a nosa voz a
todos estes procesos.

2- 40 anos do Estatuto, 25 da creacién da SX de Accion Exterior, cal é o balance?

O balance é mixto. Houbo avances cuantificables en termos de inversion, de comercio, etc. pero a pregunta que debemos
facernos e se temos aproveitado todas as potencialidades de Galicia, dun pais que leva a apertura ao mundo no seu ADN.

Pensamos que hai moito que mellorar. Temos que facer da accion exterior de Galicia un eixo prioritario do
desenvolvemento econémico, social e cultural do pais, conectando o que facemos féra coas prioridades politicas nas catro
provincias: inclusion social e servizos publicos de calidade, transformacion do noso modelo produtivo, aposta pola
educacion e a ciencia, reversion do noso declive demograéfico...

3- E desde o balance, canta marxe queda, dentro do Estatuto, para desenvolver mais a accion exterior de Galicia?

O Estatuto de 1981 non dedica moitas palabras & accién exterior de Galicia alén dun par de referencias as relacions
culturais e s comunidades galegas do exterior, froito sen dibida do tempo no que foi elaborado. Pero o Estatuto é un
punto de partida. A marxe que deixa 0 propio texto e a xurisprudencia constitucional sobre a capacidade das CCAA para
desenvolver unha accién exterior proactiva € moi grande: cooperacion transfronteiriza con Portugal, relacions econémicas,
lingua e cultura, cooperacion para o desenvolvemento sustentable, etc.

4- Que prioridades e desafios inmediatos ten a politica pablica de accién exterior en Galicia?

Nestes intres a derrogacion do voto rogado presenta unha oportunidade histérica para recuperar e repensar o papel das
comunidades galegas no exterior nun concepto mais amplo e innovador de galeguidade, respondendo as preocupacions
dos nosos concidadans no exterior e convertendo a nosa diaspora nunha fonte de oportunidades para a proxeccion

exterior de Galicia e dos seus intereses. Outros paises e territorios con didsporas coma a nosa tefien tecido redes de
relacions econodmicas, comerciais e doutro tipo das que nos carecemos. A Xunta leva 14 afios esquecendo a Galicia do
exterior, 0 declive e 0 abandono son evidentes, e a posibilidade dunha maior participacion do exterior na politica galega é
unha oportunidade para reverter esta tendencia.

5- Que prioridades e desafios de medio e longo alcance ten a politica publica de accion exterior en Galicia?

Debemos actuar sobre todos os eixos, dando un salto cualitativo na ambicién da actual Estratexia e da Lei vixentes.
Precisamos unha verdadeira politica publica neste ambito: unha maior presencia en Europa mais ala da participacion en
programas e fondos comunitarios, unha aposta mais decidida pola Eurorexiéon Galicia-Norte de Portugal como motor de
prosperidade dos dous lados da raia pero tamén como plataforma para unha maior presencia comercial e empresarial no
resto do mundo, unha vision da galeguidade e da nosa diaspora que vaia mais ala da preservacion da cultura e dos
vinculos histéricos e que integre as distintas xeracions de galegos e galegas no exterior, unha politica industrial e de apoio
a internacionalizacion das empresas galegas como palanca de transformacion do noso tecido produtivo no pais, e unha
politica cultural que integre a riqueza da nosa lingua e da nosa cultura xunto coa oportunidade que supo6n a Lusofonia, e
unha politica de cooperacion a altura dos retos globais e da solidariedade da sociedade galega, que puidemos comprobar
claramente na resposta a guerra de Ucraina e que é canalizada hoxe fundamentalmente a través das ONGDs e do Fondo
Galego ante a falta de ambicién da Xunta.

6- Europa, Eurorexion, Lusofonia, Didspora, Internacionalizacion empresarial académica... Mais no
desenvolvemento da Lei de Accion Exterior, que papel pode xogar o Xacobeo?

O Xacobeo debe ser algo méis que unha campafa para atraer turistas a Galicia, &mbito no que o éxito é incuestionable.
Pero o Xacobeo pode ser moito mais: unha plataforma de intercambios culturais, econémicos e de todo tipo e unha
“marca” da imaxe de Galicia e do que aspiramos a representar no mundo: un pais préspero, dinamico, aberto, innovador.

APARTADOSTEMATICOXEOGRAFICOS
Accion exterior de Galicia
ETIQUETAS
Paradiplomacia Galicia internacional galeguidade
IDIOMA
Galego
INVESTIGACION
Paradiplomacia

Date Created
Setembro 26, 2022

Meta Fields
Autoria : 3782
Datapublicacion : 20220926
Subtitulo - Esta entrevista fai parte do Informe anual da Accion Exterior d.e Galicia_, Informe N6s No
Mundo 2021-2022: 25 anos: Da Secretaria Xeral a Lei de Accion Exterior
Page 2

Para comprender o Mundo desde aqui, para proxectar a Galicia no contexto internacional



